
OLIY OʻQUV YURTI TALABALARIDA MOLIYAVIY SAVODXONLIKNI ANIQLASH 

MEʼZONLARI  

(Noiqtisodiy yoʻnalishi talabalari misolida) 

 

КРИТЕРИИ ОПРЕДЕЛЕНИЯ ФИНАНСОВОЙ ГРАМОТНОСТИ СТУДЕНТОВ 

ВЫСШИХ УЧРЕЖДЕНИЙ  

(На примере студентов неэкономических специальностей) 

 

CRITERIA FOR DETERMINING FINANCIAL LITERACY IN HIGHER EDUCATION 

STUDENTS  

(On the example of students of non-economics majors) 

 

Asqarov Abrorjon Hayitmirzaevich  

Namangan davlat universiteti mustaqil tadqiqotchisi, 

Orsid-0009-0005-8505-3391  

 

Annotatsiya 
Ushbu tadqiqotda jahonning yetakchi oliy taʼlim muassasalari tajribasi hamda ilmiy 

izlanishlarimiz shuni koʻrsatdiki, noiqtisodiy yoʻnalish (masalan, muhandislik, tibbiyot yoki ona-tili 

adabiyot) talabalari uchun moliyaviy savodxonlikni oʻqitishda faqatgina raqamlar va formulalarga 

asoslangan anʼanaviy yondashuvlar yetarli samara bermaydi. Bunday auditoriya uchun oʻquv 

jarayonini hayotiy va amaliy koʻnikmalarga bogʻlash talab etiladi. Ushbu maqola davomida 

Namangan davlat pedagogika instituti, Qoʻqon  davlat pedagogika institutlari, Fargʻona davlat 

universiteti va Mirzo Ulugʻbek nomidagi Oʻzbekiston Milliy universitetlaridan jami 804 nafar 

respondent talabalari jalb etilgan holda ularni 9 ta yoʻnalish boʻyicha soʻrovnoma oʻtkazildi. 

Soʻrovnomada talabalardagi kognitiv, psixoemosional va stereotiplashtirish mezonlari birma-bir 

tahlil qilindi.   

Kalit soʻzlar: moliyaviy savodxonlik, moliyaviy savodxonlikni rivojlanish evolyutsiyasi, 

moliyaviy tafakkur, pul–masʼuliyati, iqtisodiy madaniyat, moliyaviy savodxonlik darajasi  

 

В настоящем исследовании опыт ведущих мировых высших учебных заведений, а также 

наши научные исследования показали, что традитсионные подходы, основанные толко на 

числах и формулах, недостаточно эффективны в обучении финансовой грамотности студентов 

неекономической направленности (например, инженерной, медитсинской или литературы на 

родном языке). Для такой аудитории необходимо связат протсесс обучения с жизненными и 

практическими навыками.В ходе опроса были проанализированы когнитивные, 

психоемотсионалные и стереотипные критерии у студентов.тута, Кокандского 

государственного педагогического института, Ферганского государственного университета и 

Натсионалного университета Узбекистана имени Мирзо Улугбека по 9 направлениям. В ходе 

опроса были проанализированы когнитивные, психоемотсионалные и стереотипные критерии 

у студентов. 

Ключевые слова: грамотность как навык, эволюция развития грамотности, образ 

мышления, финансовая ответственность, экономическая культура, качественный уровень 

грамотности 

 

In this study, the experience of the worldʼs leading higher education institutions as well as our 

scientific research showed that traditional approaches based solely on numbers and formulas in 

teaching financial literacy for students of non-economic orientation (e.g. engineering, medicine or 

Mother-Language Literature) do not have sufficient results. For such an audience, it is necessary to 

link the learning process to real-life and practical skills. During this study, a survey was conducted 

among 804 respondents from Namangan State Pedagogical Institute, Kokand State Pedagogical 

Institute, Fergana State University, and Mirzo Ulugbek National University of Uzbekistan, covering 

9 areas. The questionnaire analyzed cognitive, psychoemotional, and stereotyping criteria in students 

one by one. 

Keywords: skilled literacy, evolution of literacy development, mindset, financial 

responsibility, economic culture, quality literacy level 

 

Jahonda hozirgi globallashuv sharoitida aholini moliyaviy savodxonligini oshirish va 

fuqarolarning iqtisodiy madaniyatini shakllantirishning kreativ metodlari amaliyotga tatbiq 

etilmoqda. Bu jarayon davlat, biznes va jamoat tashkilotlarining saʼy-harakatlarini birlashtirgan koʻp 

qirrali yondashuvni talab qiladigan keng qamrovli muammo hisoblanadi. Iqtisodiy hamkorlik va 

rivojlanish tashkiloti (IHRT) hujjatlarida koʻrsatilganidek, moliyaviy savodxonlikka quyidagicha 

rasmiy taʼrif berilgan: “Moliyaviy savodxonlik – bu shaxsiy moliyaviy farovonlikka erishish uchun 

asosli moliyaviy qarorlar qabul qilish imkonini beruvchi xabardorlik, bilim, koʻnikma, qadriyatlar 

(hayotiy yoʻnalishlar) va xulq-atvor kabi elementlarning majmuidir”.    

Oʻzbekiston Respublikasi Prezidenti tomonidan ilgʻor xorijiy oʻquv muassasalari va tadqiqot 

institutlari, moliya tashkilotlaridan yetakchi mutaxassislarni moliyaviy savodxonlik darajasini 

oshirishga oid taʼlim tadbirlariga keng jalb qilish samarali natija berishini alohida taʼkidlab oʻtganlar. 

Shuningdek, noiqtisodiy yoʻnalishdagi oliy taʼlim tashkilotlari talabalari uchun «Moliyaviy 

savodxonlik» oʻquv kursini fan sifatida joriy etish, ushbu fan doirasida mablagʻlarni toʻgʻri 

boshqarish, oqilona moliyaviy qarorlar qabul qilish, jumladan moliyaviy instrumentlar boʻyicha 

oʻqitish metodologiyasini ishlab chiqish hamda «Moliyaviy savodxonlik olimpiadalari»ni tashkil 

etish orqali oʻquv kursining samaradorligini baholash eng ustuvor vazifalardan ekanligi koʻrsatib 

oʻtilgan. 

Ushbu tadqiqotda noiqtisodiy yoʻnalishi talabalarida "Valyuta" mavzusi boʻyicha moliyaviy 

savodxonlikning rivojlanish darajasi kognitiv, psixoemosional va stereotiplashtirish mezonlari 

asosida kompleks baholandi. Kognitiv mezon moliyaviy savodxonlikning asosiy komponenti 

hisoblanadi. Lusardi va Mitchell  taʼkidlaganidek, “inflyatsiya, foiz stavkasi va risk tushunchalarini 

bilish moliyaviy qarorlarning sifatiga toʻgʻridan-toʻgʻri taʼsir koʻrsatadi”[1-2]. Bizning fikrimizcha, 

ushbu tadqiqot natijalarining oʻrta darajada ekanligi, talabalarda fundamental bilimlar mavjud, biroq 

tizimli emasligini koʻrsatadi. Bu holat OECD  tavsiyalariga muvofiq taʼlim jarayonida testlar va 

simulyatsiyalar orqali bilimlarni muntazam baholash zarurligini tasdiqlaydi.[3] 

Psixoemosional holat moliyaviy qaror qabul qilish jarayonida muhim omil hisoblanadi. 

Kahneman va Tverskyning "Prospect Theory" nazariyasiga koʻra, qoʻrquv va stress riskka 

munosabatni oʻzgartiradi[6]. Shiller  ham moliyaviy qarorlarda emotsiyalar roli yuqori ekanini 

taʼkidlaydi. Tadqiqotda ushbu mezonning oʻrta darajada baholanishi, talabalarda emotsional 

barqarorlikni rivojlantirish zarurligini koʻrsatadi[3]. Bu esa personallashtirilgan oʻqitish va 

psixologik treninglarni joriy etish orqali amalga oshirilishi mumkin. 

Stereotipik fikrlash va odatlar moliyaviy xulq-atvorga sezilarli taʼsir koʻrsatadi. Thaler va 

Sunsteinning "Nudge" konsepsiyasiga muvofiq, insonlar koʻp hollarda avtomatik qarorlar qabul 

qiladi.[4] Barberis va Thaler  esa impulsiv xarid va gender stereotiplarining moliyaviy natijalarga 

taʼsirini isbotlagan. Tadqiqot natijalarida ushbu mezonning yuqori darajada ekanligi talabalarda 

amaliy koʻnikmalar shakllanganini koʻrsatadi, biroq ijtimoiy stereotiplarni bartaraf etish uchun keys-

stadi va rolli oʻyinlar samarali vosita hisoblanadi.[5] Tadqiqotchi O.Ye.Kuzina tomonidan davlat 

dasturlarida aholiga moliyaviy savodxonlikni oʻrgatishda toʻgʻri xulqni majburlab singdirishdan 

ehtiyot boʻlish, odamlarni axborot bilan ishlashga, xavfni baholashga, reklama-axborotini ajratishga 

oʻrgatish, dasturlarni kamida 2 bosqichli qilish avval qiziqish uygʻotish, keyin haqiqiy oʻqitishni 

taklif qilgan[7]. Tahlil natijalari shuni koʻrsatadiki, menimcha talabalarda moliyaviy savodxonlikning 

amaliy komponenti yaxshi rivojlangan boʻlsa-da, nazariy bilimlar va psixoemosional barqarorlik 

oʻrta darajada qolmoqda.  

Talabalarga real hayotiy keyslar (stipendiya, kontrakt toʻlovi, mikrokredit, soliq imtiyozlari, 

ijtimoiy qoʻllab-quvvatlash), “mif vs fakt” debatlari va interaktiv viktorinalar tashkil qilish, qaror 

qabul qilishda evristikalarni anglatuvchi mashgʻulotlar oʻtkazish tavsiya etiladi.  

1-ilova. Oliy oʻquv yurti talabalarining orasida Valyuta mavzusi 

boʻyicha oʻtkazilgan soʻrovnomada toʻgʻri javob 

 

 Talabalarni psixoemosional va stereotip mezonlari boʻyicha ishonchli xulosa chiqarish 

uchun qoʻshimcha shkalalarni instrumentga kiritish zarur, shuning uchun mazkur ishda 3 mezoni 

indeks modeli taklif etmoqchiman. Soliq mavzusini oʻqitishda “qoida → keys → hisoblash algoritmi” 

zanjirini majburiy joriy etish (ayniqsa qimmatli qogʻoz, 60 kv.m imtiyoz bloklari) maqsadga muvofiq 

hisoblanadi.  

 Psixoemosional jihatdan esa (jadval bevosita oʻlchamasa-da), kognitiv qiyinchiliklar yuqori 

boʻlgan mavzular talabalarda ishonch pasayishi va oʻquv faolligi susayishiga olib kelishi mumkin, 

demak, taʼlim jarayonida “qonun normasi-amaliy, keys–hisoblash algoritmi”ni bogʻlovchi interfaol 

yondashuvlar (keys-stadi, simulyatsiya kartochkalari) zarur hisoblanadi.  

 Taʼlim jarayonida kognitiv bilimlarni chuqurlashtirish, psixoemosional qoʻllab-quvvatlash 

va stereotiplarni kamaytirishga qaratilgan kompleks metodik yondashuvni joriy etish maqsadga 

muvofiq hisoblanadi. 

 Taʼlim amaliyotida moliyaviy savodxonlikni rivojlantirishga qaratilgan modullarda: (a) 

kommunal va maishiy xarajatlar boʻyicha amaliy hisob-kitob topshiriqlari, (b) tarif/narx 

maʼlumotlarini rasmiy manbadan topish va yangilash koʻnikmalari, (v) kundalik byudjetni 

rejalashtirish va monitoring qilish instrumentlarini (jadval, chek-list, keys) joriy etish maqsadga 

muvofiq hisoblanadi. Natijada psixoemotsional tayyorlik kognitiv kompetensiya bilan 

mustahkamlanib, stereotipik qaror qabul qilish oʻrniga dalilga asoslangan moliyaviy xulq-atvor 

shakllanishiga xizmat qiladi. 

